
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖏᑦᑕ ᓈᓴᐅᑎᖓ: 22WA059 

ᑲᒥᓴᓐᑯᑦ ᑎᑎᖅᑲᖁᑎᖏᑦᑕ ᓈᓴᐅᑎᖓ: 149905 

ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ: #3BM-KIM1929 

 

ᕖᕝᕗᐊᕆ 24, 2023 

 
Gord Marinic 

Government of Nunavut - Community and Government Services 

P.O. Box 1000, Stn 700 

Iqaluit, NU X0A-0H0 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ: gmarinic@gov.nu.ca 

 

ᐱᔾᔪᑎᖃᖅᑐᒥ: ᑐᓴᖅᑎᑦᑎᔾᔪᑎ ᕿᒥᕐᕈᓂᕐᒥᒃ ᐆᒧᖓ Government of Nunavut – Community and 

Government Service’s ᑉ “Application for the Water Licence Amendment of 

the Municipality of Kimmirut #3BM-KIM1929” ᐱᓕᕆᐊᖅ ᑐᒃᓯᕋᖅᑕᐅᔪᖅ 

 

Gord Marinic−ᒧᑦ: 

 

ᐅᓇᐅᑎᓪᓗᒍ ᓄᕕᐱᕆ 29, 2022, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓚᐅᕐᒪᑕ 

ᕿᒥᕐᕈᖁᔭᐅᓪᓗᑎᒃ Government of Nunavut – Community and Government Service’s (GN-CGS)ᑉ 

“Application for the Water Licence Amendment of the Municipality of Kimmirut #3BM-

KIM1929” ᐱᓕᕆᐊᒧᑦ ᑐᒃᓯᕋᖅᑕᐅᔪᒥᑦ ᑖᒃᑯᓇᙵᑦ ᓄᓇᕗᒥᑦ ᐸᕐᓇᐃᔨᒃᑯᑦ ᑲᒥᓴᓐᑯᖏᓐᓄᑦ (ᑲᒥᓴᓐᑯᑦ) 

ᐃᓚᖃᖅᖢᑎᒃ ᐱᐅᔪᒧᑦ ᒪᓕᑦᑎᐊᕐᓂᖏᓐᓄᑦ ᓇᓗᓇᐃᔭᐃᓯᒪᑦᑎᐊᖅᖢᑎᒃ ᕿᑭᖅᑖᓘᑉ ᐅᐊᖕᓇᖅ ᕿᑭᖅᑖᓗᖕᒥ 

ᐊᕕᒃᑐᖅᓯᒪᔪᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᖓᓄᑦ. 

 

ᒪᓕᒃᖢᑎᒃ ᑎᑎᕋᒃᓯᒪᔪᖅ 12, ᐊᕕᒃᓯᒪᓂᖓᓂ 12.4.1 ᐊᒻᒪᓗ 12.4.4 ᐊᖏᖃᑎᒌᒍᑎᖏᓐᓂᑦ ᐅᑯᐊ 

ᐃᓄᖏᑕ ᓄᓇᕗᒥᑦ ᓄᓇᓕᖑᖅᑎᑕᐅᓯᒪᔪᓂᒃ ᐊᒻᒪᓗ ᐊᖓᔪᖄᕐᔪᐊᑉ ᑯᐃᓐ ᐱᔪᓐᓇᕐᓂᖃᕐᓗᓂ ᑲᓇᑕᒥᑦ 

(ᓄᓇᕗᑉ ᐊᖏᖃᑎᒋᒍᑎᑦ) ᐊᒻᒪᓗ ᐊᕕᒃᓯᒪᓂᖓ 87 ᓄᓇᕗᒻᒥᑦ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᒪᓕᒐᕐᔪᐊᖅ ᑲᓇᑕᒥᑦ 2013, ᑎᑎᕋᖅᓯᒪᓂᖓ 14, ᐊᕕᒃᓯᒪᓂᖓ 2 

(NuPPAA), ᑖᒃᑯᐊ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᓚᐅᖅᐳᑦ ᕿᒥᕐᕈᓂᖏᓐᓂᒃ ᑖᔅᓱᒥᖓ 

ᐱᓕᕆᐊᒧᑦ ᑐᒃᓯᕋᖅᑕᐅᔪᒧᑦ ᐊᒻᒪᓗ ᑐᓂᓯᓯᒪᓪᓗᑎᒃ ᑎᑎᖅᑲᖁᑎᓄᑦ ᓇᐃᓴᐅᑎᒥᒃ 22WA059 – ᐊᑏ 

ᓇᓗᓇᐃᖃᑦᑕᖅᓯᐅᒃ ᑖᓐᓇ ᑎᑎᖅᑲᖁᑎᓄᑦ ᓇᐃᓴᐅᑎ ᐊᑕᖏᖅᑐᓂᑦ ᓯᕗᓂᒃᓴᑦᑎᓐᓂᑦ ᐊᒃᑐᐊᔪᓄᑦ 

ᑎᑎᕋᖃᑦᑕᐅᑎᔾᔪᑎᓄᑦ.   

ᑐᓴᕈᑎᑦ ᑐᒃᓯᕋᐅᑕᐅᔪᐃᑦ 

ᑕᒫᓂ ᕖᕝᕗᐊᕆ 1, 2023, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᓚᐅᕐᒪᑕ ᑕᐃᓐᓇ 

ᑐᒃᓯᕋᐅᑎᓕᐅᖅᓯᒪᔪᖅ ᐱᔭᕇᒃᓯᖁᓗᒍ ᖃᕋᑕᐅᔭᒃᑯᑦ ᑐᒃᓯᕋᐅᑎᓂᒃ ᑕᑕᑎᕆᐊᓕᖕᓂᑦ ᓄᓇᕗᑦ 

ᐊᕙᑎᓕᕆᔨᒃᑯᑦ ᑲᑎᒪᔨᑯᖏᑕ (NIRB) ᑭᒃᑯᓕᒫᓄᑦ ᐊᑎᓕᐅᕐᕕᑦ ᐱᓕᕆᔾᔪᑎᖏᑎᒍ ᐊᒻᒪᓗ ᐱᔭᐅᓚᕆᖁᓗᒋᑦ, 

ᐅᖃᒃᓯᒪᓂᖏᑦ ᐊᕕᒃᓯᒪᓂᖓ 144(1) ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ (NuPPAA), ᑕᐃᓐᓇ ᐊᒥᒐᖏᑦᑐᖅ ᑐᓴᐅᒪᔪᑎᒃᓴᖅ ᐱᔭᐅᑎᑕᐅᓱᖑᕗᖅ ᐃᓱᒪᓕᐅᕈᑕᐅᖁᓗᒍ 

ᑎᑭᐅᒪᔪᓐᓇᖅᑕᖓᒍᑦ ᓴᓇᔭᒃᓴᐅᑉ ᐱᓕᕆᐊᖑᓂᖏᑕ ᑐᒃᓯᕌᖑᔪᑦ ᐊᒻᒪᓗ ᖃᐅᔨᓴᖅᑕᐅᒋᐊᓕᕐᓗᓂ.   

 

ᑭᖑᓂᖓᒍᑦ ᐱᓕᕆᒋᐊᓚᐅᖏᓐᓂᖏᓐᓂᑦ ᐱᐊᓂᒃᑕᐅᑦᑎᐊᖅᓯᒪᓂᕐᒧᑦ ᖃᐅᔨᓴᖅᓂᖃᖅᑎᓪᓗᒋᑦ ᑐᒃᓯᕋᐅᑏᑦ 

ᑐᓂᔭᐅᓚᐅᑎᓗᒋᑦ ᐅᓇᐅᑎᓪᓗᒍ ᕖᕝᕗᐊᕆ 1, 2023 ᑖᒃᓇᙵᑦ ᐱᓇᔪᒃᑐᓂᑦ, ᑖᒃᑯᐊ ᓄᓇᕗᒻᒥᑦ 

ᐊᕙᑎᓂᕆᔨᒃᑯᑦ ᑲᑎᒪᔨᖏᑦ ᖃᐅᔨᓚᐅᕐᒪᑕ ᑕᐃᓐᓇ ᑐᒃᓯᕋᐅᑦ ᐃᓗᓕᖃᖏᒻᒪᑦ ᐱᔭᐅᓯᒪᔭᕆᐊᓕᖕᓂᑦ 

ᑐᓴᐅᒪᔾᔪᑎᓂᒃ ᑖᒃᑯᐊ ᓄᓇᕗᒻᒥᑦ ᐊᕙᑎᓂᕆᔨᒃᑯᑦ ᑲᑎᒪᔨᖏᑦ ᐱᓕᕆᓂᕆᓇᔭᖅᑕᖏᑦ ᕿᒥᕐᕈᓂᖏᓄᑦ 

ᐊᒻᒪᓗ ᐅᓇᐅᑎᓪᓗᒍ ᕖᕝᕗᐊᕆ 10, 2023 ᑐᒃᓯᕋᓚᐅᕐᒪᑕ ᐱᓇᔪᒃᑐᓂᑦ ᑐᓂᓯᖁᔨᓪᓗᑎᒃ ᑲᑎᒪᔨᓄᑦ 

ᖄᒃᑲᓐᓂᐊᒍᑦ ᑐᓴᐅᒪᔾᔪᑎᓂᒃ ᐱᓕᕆᔪᓐᓇᖁᓪᓗᒋᑦ ᕿᒥᕐᕈᓂᖏᓐᓂᒃ ᐱᓕᕆᐊᒧᑦ ᑐᒃᓯᕋᖅᑕᐅᔪᒧᑦ. 

ᐅᓇᐅᑎᓪᓗᒍ ᕖᕝᕗᐊᕆ 16, 2023 ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓚᐅᕐᒪᑕ 

ᐱᔭᐅᔭᕆᐊᖃᖅᑐᓂᒃ ᑐᓴᐅᒪᔾᔪᑎᒃᓴᓂᑦ ᐊᒻᒪᓗ ᐱᓕᕆᓯᒋᐊᖅᖢᑎᒃ ᕿᒥᕐᕈᓂᕐᒥᒃ ᒪᓕᒡᓗᒋᑦ ᐃᓚᖓ 3 

ᑖᒃᑯᓇᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). 

 

ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᑕᑯᒋᐊᕐᓂᖅ 

1. ᐱᓕᕆᐊᑉ ᑐᕋᒐᕆᓂᐊᖅᑕᖏ:   

ᐊᑕᖏᖅᖢᒋᑦ ᑎᑎᖅᑲᖁᑏᑦ ᑐᓂᔭᐅᓚᐅᖅᑐᑦ ᐊᒻᒪᓗ ᐊᒃᑐᐊᔪᑦ ᑕᒪᑐᒧᖓ ᐱᓕᕆᐊᒧᑦ ᑕᑯᔭᐅᔪᓐᓇᖅᑐᑦ 

ᑕᐃᑲᙵᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᐅᕘᓇ 

www.nirb.ca/project/125743. 

 

ᐱᓕᕆᐊᖑᔪᖅ:   Application for the Water Licence Amendment of the Municipality of 

Kimmirut #3BM-KIM1929 

ᐊᕕᒃᑐᖅᓯᒪᓂᖅ: ᕿᑭᖅᑖᓗᒃ ᐅᖅᑯᒃ 

ᓇᒦᓛᕐᓂᖏᑦ: ᑭᒻᒥᕈᑦ, ᓄᓇᕗᑦ 

ᖃᓂᓛᖅ ᓄᓇᓕᒃ: ᑭᒻᒥᕈᑦ ᐅᖓᓯᖕᓂᖓ 

(ᐃᒪᓇᑎᒌᐸᓗᒃᑐᖅ) 

1 

ᐅᖓᓯᖕᓂᖓ 

(km)  

ᑐᕌᒃᑕᐅᔪᖅ ᑲᓇᖕᓇᖅ 

 

ᓇᐃᓈᖅᓯᔾᔪᑎᖓ 

ᓴᓇᔭᒃᓴᐅᖅ 

ᓇᓗᓇᐃᖅᑕᐅᔪᓯ

ᖓᑕ: 

ᑐᒃᓯᕋᐅᑎᓕᐊᖅᓯᒪᔪᖅ ᐃᒪᓐᓇᐃᓘᕈᒪᖕᒪᑦ ᐱᓕᕆᐊᕆᔪᒪᓪᓗᓂᒋᑦ  ᓇᑉᐸᖅᑎᕆᓗᓂ 

ᓄᑖᒥᒃ ᒥᓪᓗᐊᖅᑕᖅᓯᕕᖕᒥ (WWTF) ᐊᒻᒪᓗ ᓄᑖᙳᖅᑎᑦᑎᓗᓂ ᐊᐅᓚᔪᓐᓇᐅᑎᓂᒃ 

ᐱᑕᖃᕆᐊᖃᖅᑐᓂᒃ ᒥᓪᓗᐊᖅᑕᕐᕕᖕᒥ ᐃᓚᖃᖅᑐᓂᒃ.. 

ᓴᓇᔭᒃᓴᐅᑦ 

ᑐᒃᓯᕌᒍᓂᖓᑕ 

ᐱᔭᕆᒃᑕᐅᓯᒪᕕᐅ

ᖁᔭᐅᓂᖓ: 

ᓯᑎᐱᕆ 30, 2023 −ᒥᑦ ᓯᑎᐱᕆ 30, 2043−ᒧᑦ 

 

http://www.nirb.ca/project/125743

ᒪᒃᐱᒐᖅ 3 ᐅᑯᓇᖓᑦ 5 

ᒪᓕᓪᓗᒍ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ, ᐊᖏᓂᖓ ᐱᓕᕆᐊᒃᓴᒧᑦ ᐃᓚᖃᖅᐳᖅ ᐅᑯᓂᖓ 

ᐱᓕᕆᓂᐅᔪᓂᑦ, ᐱᓕᕆᓂᐅᔪᓂ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᓂᑦ: 

▪ ᓇᑉᐸᖅᑎᕆᓗᓂ ᓄᑖᒥ ᒥᕐᓗᐊᖅᓯᕕᖕᒥ, 

o ᐅᔭᕋᒃᑖᕐᕕᖕᒥ ᐲᔭᐅᓗᓂ ᐅᔭᕋᒃᑖᕐᕕᖕᒥ ᐱᑕᖃᕇᖅᑐᒥ ᐊᑐᖅᑕᐅᔪᒥ 

▪ ᒥᓪᓗᐊᖅᓯᕕᒃ ᑯᕕᕝᕕᐅᓗᓂ ᐊᑐᕐᓗᒍ ᐊᑐᕈᓐᓇᕐᓗᓂ ᐊᕐᕌᒍᓄᑦ ᐊᕙᑎᓄᑦ, 

▪ ᓇᑉᐸᖅᑎᕆᓗᓂ ᓄᑖᒥᒃ ᐊᖅᑯᑎᒥᒃ ᓄᓇᓕᖕᒥ ᑲᑎᑎᑦᑎᔪᒥᒃ ᒥᓪᓗᐊᖅᓯᕕᖕᒧ, 

 

ᐃᓚᐅᓂᖓ ᐅᕙᓗᕙ ᐃᓚᐅᖏᓂᖓ ᑐᕋᒐᓕᐅᕐᓂᐅᑉ ᑲᑎᑕᐅᓂᖏᑕ 

 

ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᐊᓯᒃᑲᓐᓂᖏᓐᓂᒃ ᐊᑐᖅᑕᐅᒐᔭᖅᑐᓂᒃ ᐱᓕᕆᐊᖑᔪᒃᓴᒥ. 

ᓴᖅᑭᓐᓇᔭᖅᑐᑦ, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᒋᐊᕐᓂᖏᑦ ᕿᒥᕐᕈᓗᓂᔾᔪᒃ ᐱᓕᕆᐊᖅ 

ᑐᙵᕕᖃᕐᓗᑎᒃ ᐊᖏᓂᖓᓂᒃ ᓇᓗᓇᐃᔭᖅᓯᒪᔪᓂᒃ ᖁᓛᓂᑦ. 

 

ᑐᒃᓯᕋᕐᓂᖅ ᐅᖃᐅᓯᒃᓴᕆᔭᐅᔪᓂᒃ 

ᑎᑎᕋᖅᑕᐅᓯᒪᔪᓕᒫᑦᓯᐊᕐ ᑎᑭᐅᑎᓯᒪᓕᖅᑐᑦ ᐅᖃᓕᒫᖅᑕᐅᔪᓐᓇᖅᑐᑦ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᖏᑦᑕ 

ᖃᕆᑕᐅᔭᖅᑎᒍᑦ ᐃᓄᖕᓄᑦ ᑕᑯᒋᐊᖅᑕᕐᕕᐅᖃᑦᑕᕈᓐᓇᖅᑐᒥ  ᐅᕙᓂ www.nirb.ca/project/125743 

ᐃᓚᖃᓯᐅᑎᓗᒍ:  
▪ Commission Conformity Determination 

▪ Commission Application and Questionnaire 

▪ NIRB Online Application 

▪ Revised NIRB Online Application 

▪ Project Description 

▪ Power Supply Brochure 

▪ Site Plan 

▪ Maps 

▪ Proponent’s Letter to the Government of Nunavut  

▪ NIRB Suspension Letter 

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᐊᖅᑐᑦ ᐅᑯᓂᖓ ᕿᒥᕐᕈᓂᕐᒧᑦ ᑲᔪᓯᓂᕐᓄᑦ ᐊᒃᑐᐊᔪᑦ 

ᑎᑎᕋᖃᑦᑕᐅᑎᓃᑦ ᐊᒻᒪᓗ ᖃᕆᑕᐅᔭᒧᐊᖅᑲᕐᓗᓂᔾᔪᒃ ᐊᒃᑐᐊᔪᑦ ᑎᑎᖅᑲᖁᑏᑦ ᑖᒃᑯᓄᖓ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖁᓪᓗᒋᑦ. 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᒃᑲᓐᓂᑐᐃᓐᓇᕆᐊᓖᑦ ᖄᒃᑲᓐᓂᐊᒍᑦ ᑐᓴᐅᒪᔾᔪᑎᓂᒃ 

ᖃᖓᑐᐃᓐᓇᖅ ᑲᔪᓯᕙᓪᓕᐊᓂᖃᖅᑎᓪᓗᒋᑦ.  

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᖃᓯᐅᔾᔨᔪᑦ ᐃᓚᒋᔭᐅᔪᓂᒃ ᐊᒻᒪᓗ ᕼᐋᒪᓚᐅᔪᓂᒃ 

ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᐅᑯᓄᖓ Government of Nunavut – Community and Government 

Service’s (GN-CGS) ᐱᓕᕆᐊᖅ ᑐᒃᓯᕋᖅᑕᐅᔪᖅ ᐆᒥᖓ ᑎᑎᖅᑲᒥᑦ ᐊᑕᔪᖅ, ᐊᒻᒪᓗ 

ᖃᐃᖁᔨᖃᑦᑕᖅᓯᒪᔪᒍᑦ ᐱᔪᒥᒍᓱᒃᑐᓂᒃ ᐃᓚᒋᔭᐅᔪᓂᒃ ᐅᖃᐅᓯᒃᓴᖃᕐᕕᖃᖁᔨᓪᓗᑕ ᑖᒃᑯᓄᖓᑦᑎᐊᒻᒪᕆᒃ 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᓇᙳᓚᐅᖅᑳᖅᑎᓐᓇᒍ ᒫᔾᔨ 17, 2023.  

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔪᒪᔫᒐᓗᐊᑦ ᐃᓚᒋᔭᐅᔪᓂᖔᖅᑐᓂᑦ ᐅᖃᐅᓯᒃᓴᓂᒃ ᐊᒃᑐᐊᔪᓂᒃ 

ᐅᑯᓄᖓ: 

http://www.nirb.ca/project/125743

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐃᓱᒫᓗᖕᓇᖅᑐᖃᕐᕕᐅᓇᔭᕐᒪᖔᑦ ᐃᓄᓕᒫᓄᑦ 

ᐃᓱᒫᓘᑎᓪᓗᐊᑕᐅᔪᓂᑦ; ᐊᒻᒪᓗ ᑕᐃᒪᐃᑉᐸᑦ, ᖃᓄᐃᒻᒪᑦ; 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐱᑎᑦᑎᓂᐊᕈᓂ ᐊᖏᐸᓗᒃᑐᒥ ᓄᓇᒧᑦ−ᐱᓕᕆᔾᔪᓯᖓᓐᓂ 

ᐅᕝᕙᓘᓐᓃᑦ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᐅᔪᓄᑦ; ᐊᒻᒪᓗ ᑕᐃᒪᐃᑉᐸᑦ, 

ᖃᓄᐃᒻᒪᑦ; 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐱᑎᑦᑎᓂᐊᕈᓂ ᐊᖏᐸᓗᒃᑐᒥ ᐊᒃᑐᐃᓂᐅᔪᓄᑦ ᓇᔪᖅᑕᐅᔪᓂ 

ᐆᒪᔪᓄᑦ ᐅᕝᕙᓘᓐᓃᑦ ᐃᓄᖕᓄᑦ ᐊᖑᓇᓱᖕᓕᕐᒧᑦ ᖃᓄᐃᓕᐅᕈᑕᐅᔪᓄᑦ; ᐊᒻᒪᓗ ᑕᐃᒪᐃᑉᐸᑦ, 

ᖃᓄᐃᒻᒪᑦ; 

▪ ᐃᒪᐃᒃᑲᓗᐊᖅᐸᑦ ᐱᓕᕆᐊᒧᑦ ᑐᒃᓯᕋᖅᑕᐅᔪᖅ ᖃᓄᐃᑦᑑᓂᖓ ᐱᑕᖃᑐᐃᓐᓇᕆᐊᖃᖅᐸᑦ 

ᐊᒃᑐᐃᓂᕐᓗᖕᓂᐅᓇᔭᖅᑐᓂᒃ ᖁᕝᕙᓯᒃᐸᑕ ᓇᓚᐅᑦᑖᖅᑕᐅᓯᒪᓂᖏᑦ ᐊᒻᒪᓗ 

ᐊᒃᓱᐊᓘᖅᑎᑦᑎᑦᑕᐃᓕᒪᔪᓐᓇᖅᐸᑕ ᖃᐅᔨᒪᔭᐅᔪᓄᑦ ᓱᓇᒃᑯᑖᓄᑦ, (ᐊᒻᒪᓗ ᑐᓂᓯᓗᑎᒃ 

ᐃᒪᐃᑦᑑᔪᓐᓇᕐᓂᖏᑦ ᐊᒃᓱᐊᓘᖅᑎᑦᑎᑦᑕᐃᓕᒪᓂᕐᒧᑦ ᐊᑐᖅᑕᐅᔪᓐᓇᖅᑐᑦ); ᐊᒻᒪᓗ 

▪ ᑭᓱᑐᐃᓐᓇᑦᑎᐊᑦ ᐱᒻᒪᕆᐅᔪᑦ ᐃᓚᒋᔭᐅᔪᓄᑦ ᐱᔾᔪᑎᓕᖕᒥᑦ ᐱᓕᕆᐊᒃᓴᒧᑦ ᑐᒃᓯᕋᕐᓂᐅᔪᒥᑦ. 

 

ᐊᒻᒪᓗ, ᐊᑏᑐᖅ ᖃᐅᔨᒪᔭᐅᓂᐊᖅᐳᖅ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᒻᒥ ᐃᒪᐃᑦ 

ᐊᑐᖅᑕᐅᔪᓐᓇᕐᓂᖏᓐᓄᑦ ᑲᑎᒪᔨᖏᑦ ᒪᓕᒋᐊᖃᕐᒪᑕ ᑐᑭᓕᐅᖅᑎᐅᖃᑎᒌᒋᐊᖃᕐᓂᖅ 

ᖃᓄᐃᓕᐅᕐᓂᕆᓂᐊᖅᑕᖏᓐᓂᒃ1 ᐱᓕᕆᐊᖑᓂᖏᓐᓂ ᓱᓇᑐᐃᓐᓇᐃᑦ ᐱᑕᖃᕆᐊᖃᕐᓂᐊᖅᑐᑦ ᐃᒪᕐᒥᒃ 

ᐊᑐᕈᓐᓇᕐᓂᕐᒥᒃ ᐱᔪᓐᓇᐅᑎᖃᕆᐊᖃᖅᑐᓂᒃ ᓚᐃᓇᖃᕐᓗᑎᒃ, ᐱᓗᐊᖅᑐᒥᒃ ᐱᓕᕆᔪᖃᕐᓂᐊᕌᖓᑕ 

ᓄᓇᓕᖕᓂ, ᑕᐃᒫᒃ ᓈᒻᒪᓈᖅᓯᒪᑦᑎᐊᖃᑕᕐᓂᐊᕐᒪᑕ ᕿᒥᕐᕈᐊᖅᑕᐅᕙᓪᓕᐊᔪᓐᓇᕐᓂᖏᑦ ᐊᒻᒪᓗ 

ᑲᒪᒋᔭᐅᖃᑕᕈᓐᓇᕐᓂᖏᓐᓄᑦ ᓇᒻᒪᓈᖅᑐᒥᒃ ᐆᒃᑐᕈᑎᖏᑦ. ᑲᒪᒋᔭᐅᓂᖏᓐᓂ ᑐᑭᓕᐅᖃᑎᒌᒍᑕᐅᓂᖏᓐᓂ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ-ᓄᓇᕗᒻᒥᓗ ᐃᒪᐃᑦ ᐊᑐᖅᑕᐅᔪᓐᓇᕐᓂᖏᓐᓄᑦ ᑲᑎᒪᔨᓄᑦ ᐱᓕᕆᔪᒪᔪᖅ 

ᑐᓂᓯᓯᒪᖃᑦᑕᕆᐊᓕᒃ ᖃᐅᔨᒪᔾᔪᑎᒃᓴᕆᔭᐅᓂᐊᖅᑐᓂᒃ ᑖᑯᓄᖓᑦ ᖃᐅᔨᓴᖅᑕᐅᑦᑎᐊᕐᓂᖏᓐᓂ, 

ᓈᒻᒪᒋᔭᐅᔪᓐᓇᕐᓂᐊᖅᑐᓂᒃ ᑕᒪᐃᓐᓂᒃ ᐱᔾᔪᑎᖃᕐᓂᖏᓐᓂ ᐊᕙᑎᒥᒃ 

ᐊᒃᑐᖅᑕᐅᓂᕐᓗᑕᐃᓕᒪᔭᕆᐊᖃᕐᓂᖏᓐᓂᒃ ᐱᔾᔪᑎᖃᖅᑐᓂᒃ ᑲᒪᒋᔭᕆᐊᖃᖅᑕᖏᓐᓂᒃ ᐊᒻᒪᓗ ᐃᒪᐃᑦ 

ᐊᑐᖅᑕᐅᖃᑦᑕᕈᓐᓇᕐᓂᖏᓐᓄᑦ ᐱᔪᓐᓇᐅᑎᓕᕆᓂᖏᓐᓂᒃ; ᐊᒻᒪᑕᐅᖅ ᓱᓕ, ᖃᐅᔨᒪᔾᔪᑎᒃᓴᓂᒃᑕᐅᓯᒪᔪᑦ 

ᑲᒪᔨᐅᔪᖕᓄᑦ ᑐᓂᔭᐅᓯᒪᔪᑦ ᐊᔾᔨᒌᑲᓴᒃᑯᑎᒃ, ᑐᑭᓕᐅᖃᑎᒌᒎᓐᓇᕆᕘᒃ ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᖏᓐᓄᑦ 

ᐅᕝᕙᓗᓐᓃᑦ ᐃᓗᓕᖏᑦ ᐆᒃᑐᕈᑎᖏᓃᑦᑐᑦ ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᖏᓐᓄᑦ 

ᖃᐅᔨᒪᔾᔪᑎᒃᓴᓂᒃᑕᐅᓯᒪᔪᐃᓐᓇᐅᓕᕈᑎᒃ ᑕᒪᕐᒥᒃ ᑎᒥᖁᑎᒋᔭᐅᔫᒃ.  

 

ᑭᓯᐊᓂᓕᑕᐅᖅ, ᐱᓕᕆᔪᒪᔪᖅ ᐊᑐᖔᕈᓐᓇᖅᑎᑕᐅᕙᖕᒥᔪᖅ ᑐᒃᓯᕋᖔᖃᑦᑕᕈᓐᓇᕐᓂᖅ ᐅᕝᕙᓗᓐᓃᑦ 

ᐊᑐᖏᖔᕈᓐᓇᕈᒪᓂᖅ ᑐᑭᓕᐅᖃᑎᒌᒎᑕᐅᓯᒪᓂᖏᓐᓂᒃ ᑲᒪᒋᔭᐅᔪᒪᔪᓂᒃ ᖃᖓᑐᐃᓐᓇᖅ.  ᑕᐃᓐᓇ 

ᐱᓕᕆᔪᒪᔪᖅ ᑲᔪᓯᑎᑦᑎᖁᔨᖏᓐᓂᖏᒃᑯᓂ ᑐᑭᓕᐅᖃᑎᒌᒃᓯᒪᓗᑎᒃ ᑲᒪᒋᔭᐅᔪᓐᓇᕐᓂᕐᒥᓂᒃ, ᐱᓕᕆᔪᒪᔪᖅ 

ᑎᑎᕋᕈᓐᓇᖅᑐᖅ ᑕᒪᐃᓐᓂᒃ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᒻᒥ ᐃᒪᐃᑦ 

ᐊᑐᖅᑕᐅᔪᓐᓇᕐᓂᖏᓐᓄᑦ ᑲᑎᒪᔨᓄᑦ ᑕᐃᒪᐃᓕᖓᖔᖁᔨᓂᕐᒥᓂᒃ.  

 

ᐅᖃᕐᕕᐅᔪᒃᓴᐅᑉ ᓇᓗᓇᐃᒃᑯᑎᖓ 

ᐊᑎ ᓇᒃᓯᐅᑎᒃᑭᑦ ᐅᖃᐅᓯᒃᓴᑎᑦ ᑖᒃᑯᓄᖓ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᕐᖐᓐᓈᕈᓐᓇᐅᑎᖓᒍᑦ ᐅᕘᖓ info@nirb.ca, ᓱᒃᑲᔪᒃᑯᑦ ᐅᕗᖓ (867) 983-2594 ᐅᕝᕙᓘᓐᓃᑦ 

 
1 ᒪᓕᒃᑕᐅᓪᓗᑎᒃ ᐃᓗᓕᖏᑦ ᓈᓴᐅᑎᓖᑦ 13.5.2 ᐊᒻᒪᓗ 13.6.1 ᓄᓇᕗᒻᒥ ᐊᖏᕈᑎᓂᒃ, ᐃᓗᓕᖏᓐᓂᓗ 193-ᒥ ᓄᓇᕗᒻᒥ ᐸᕐᓇᐅᑎᖃᕆᐊᖃᕐᓂᕐᒧᑦ 

ᐊᒻᒪᓗ ᐱᓕᕆᐊᖑᔪᒪᔪᑦ ᖃᐅᔨᓴᖅᑕᐅᔭᕆᐊᖃᕐᓂᖏᓐᓄᑦ ᒪᓕᒐᐃᑦ (ᓅᑉᐸᒥᒃ-NuPPA-ᒥᒃ ᑕᐃᔭᐅᔪᑦ ᒪᓕᒐᐃᑦ ᓇᐃᓈᖅᑕᐅᓪᓗᑎᒃ) ᐊᒻᒪᓗ ᐃᓗᓕᖏᑦ 

37-ᒦᑦᑐᑦ ᓄᓇᕗᒻᒥ ᐃᒪᐃᑦ ᐊᒻᒪᓗ ᓄᓇᕗᒻᒥ ᓄᓇᐃᑦ ᖃᖓᓃᑦᑐᑦ ᐱᔪᓐᓇᐅᑎᖃᕐᕕᐅᓂᖏᓐᓄᑦ ᒪᓕᒐᐃᑦ. 

 

mailto:info@nirb.ca

ᐊᓛᒃᑰᖅᑐᑦ ᐱᓕᕆᐊᒧᑦ ᑎᑎᕋᖅᓯᕝᕕᖏᓐᓄᑦ ᑖᔅᓱᒧᖓ ᖃᐅᔨᓴᕐᓂᕐᒧᑦ ᑕᐃᑲᓂ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᐅᕗᖓ www.nirb.ca/project/125743.  

 

ᐊᐱᖅᑯᑎᒃᓴᖃᕈᕕᑦ ᐅᕝᕙᓘᓐᓃᑦ ᑐᑭᓯᒃᑲᓐᓂᕈᒪᒍᕕᑦ, ᐅᖃᖅᑕᐃᓕᒋᑦᑎᐊᖅᑐᑎᑦ ᐊᑎᓕᐅᖅᓯᒪᔪᒧᑦ ᐅᕗᖓ 

(867) 983 – 4618 ᐅᕝᕙᓘᓐᓃᑦ rqammaniq@nirb.ca. 

 

ᓱᓕᓪᓗᖓ, 

 

 

 

ᕌᐱ ᖃᒪᓂᖅ 

ᐊᕙᑎᓕᕆᔨ II 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᐃᓚᓕᐅᑎᓯᒪᔪᑦ (1): ᑭᒃᑯᓕᒫᓄᑦ ᖃᐅᔨᒃᑲᐃᔾᔪᑎ ᕿᒥᕐᕈᔭᐅᓂᖓᓄᑦ (ᖃᓪᓗᓈᑐᑦ ᐊᒻᒪᓗ ᐃᓄᒃᑎᑐᑦ) 

   ᐅᖃᐅᓯᒃᓴᓄᑦ ᑕᑕᑎᕆᐊᓖᑦ (ᖃᓪᓗᓈᑐᑦ ᐊᒻᒪᓗ ᐃᓄᒃᑎᑐᑦ) 

 

ᐊᔾᔨᖓᓂ ᐅᕗᖓ: ᑐᓂᐅᖃᐃᕕᐅᒐᔭᖅᑐᓂᑦ ᑎᑎᖅᓯᕕᒃ 

